
				ഈ താളിൽ തെറ്റുതിരുത്തൽ വായന നടന്നിരിക്കുന്നു
(൧൯)

ശെഷം ഉറച്ച പനിപ്പൊടി പൊലെ ഒരു സാധനം നീ
ളെ കണ്ടിട്ട അറിയാഞ്ഞു മാൻഹു (ഇത എന്ത) എന്ന
 അവർ തമ്മിൽ തമ്മിൽ പറഞ്ഞു. ഇത യഹൊവ നി
ങ്ങൾക്ക ആകാശത്തുനിന്ന ഭക്ഷിപ്പാൻ തന്നിരിക്കുന്ന
 അന്നം ആകുന്നു അവനവൻ ഭക്ഷിപ്പാൻ മാത്രം ഒരൊ
ഇടങ്ങാഴീച്ച കൂട്ടിചെൎക്ക എന്ന മൊശെ പറഞ്ഞാറെ; അ
വർ അപ്രകാരം ചെയ്തു ചെൎക്കുന്നതിൽ എറക്കുറവുണ്ടാ
യെങ്കിലും അളന്നപ്പൊൾ അധികം ഇല്ലാതെ ഒരൊരു
ത്തൻ ചെൎത്തതു അവനവന്റെ വിശപ്പു തീൎപ്പാൻ മതി
യായി കണ്ടു. പിറ്റെനാളത്തെക്ക ഒട്ടും ശെഷിപ്പിക്കരു
ത എന്ന മൊശെ കൽപ്പിച്ചിട്ടും ചിലർ അനുസരിക്കതെ
കുറയ ശെഷിപ്പിച്ചപ്പൊൾ പുഴുത്തു നാറി മൊശെ കൊ
പിക്കയും ചെയ്തു. ഇങ്ങിനെ ദിനം തൊറും രാവിലെ ചെ
ൎത്തു വന്നു. ചെൎക്കാത്തതു വെയിൽ മൂത്തപ്പൊൾ ഉരുകി
പൊയി. ശാബതു ദിവസത്തിൽ സ്വസ്ഥമായിരിക്കെ
ണ്ടതിനു വെള്ളിയാഴ്ച അവർ ൟരണ്ട ഇടങ്ങാഴീച്ച
ചെൎത്തു അനുവാദപ്രകാരം പാതി സൂക്ഷിച്ചു വെച്ചാറെ
അതു കൃമിച്ചതും നാറിയതും ഇല്ല. എഴാം ദിവസത്തിൽ
അതിനെ കാണുക ഇല്ല എന്നു പറഞ്ഞിട്ടും ചിലർ ചെ
ൎക്കെണ്ടതിനായി പുറപ്പെട്ടാറെ കണ്ടെത്തി ഇല്ല യഹൊ
വ ക്രുദ്ധിക്കയും ചെയ്തു. ഇപ്രകാരം ഉണ്ടായ മന്ന എ
ന്ന ആഹാരം വെളുത്തും കൊത്തമ്പാലയരി പൊലെയും
തെൻ കൂടിയ ദൊശ പൊലെ രുചികരമായും ഇരുന്നു.
 കനാൻ ദെശത്തിന്റെ അതിൎക്ക എത്തുവൊളം ൪0 വ
ൎഷം വരെയും ഇസ്രയെലൎക്ക ഇതുതന്നെ ആഹാരമായി
രുന്നു. അതിൽ അഹറൊൻ ഒരു പാത്രം നിറച്ചു വരുവാ
നുള്ള സന്തതികൾക്കു വിചാരത്തിനായിട്ടു സൂക്ഷിച്ചു
വെച്ചു.

അനന്തരം രഫിദിമിൽ എത്തിയപ്പൊൾ വെള്ളം ഇ
ല്ലാതെ വലഞ്ഞു. നീ ഞങ്ങളെയും കുട്ടികളെയും ദാഹം
 പിടിപ്പിച്ചു കൊല്ലുവാൻ എന്തിന്നു കൂട്ടി കൊണ്ടുവന്നു കു
ടിപ്പാൻ വെള്ളം തരെണം യഹൊവ ഞങ്ങളിൽ ഉണ്ടൊ
ഇല്ലയൊ എന്നു മത്സരിച്ചു പറയുമ്പൊൾ, മൊശെ എ
ന്തിന്നു എന്നൊട വിവാദിക്കുന്നു യഹൊവയെ എന്തി
ന്നു പരീക്ഷിക്കുന്നു എന്ന അവരൊടും ൟ ജനത്തൊ
ട ഞാൻ എന്തു ചെയ്യെണ്ടു അവർ എന്നെ കല്ലെറിയും

